
 راځئ چې ایکو زده کړو

 

 لومړى څپركى 
 

 لومړۍ برخه 

 

 د ایكوكاردیوګرافي اساسات او تخنیك 

  

لپاره باید د ځینو زړه مطالعه كوي. د موضوع د روښانولو     ایكوكاردیوګرافي د الټراسوند د څپو په واسطه
  فزیكي مفاهیمو تعریفونه رایاد كړو.

چې په ګاز، مایع او جامدو شیانو كې د نفوذ او له    ، : یو ډول میخانیكي اهتزازونه ديsound  صوت )غږ(

هغوى څخه د تېرېدو وړتیا لري. هر غږ ځانته فریكونسي لري. فریكونسي په ثانیه كې د اهتزازونو تعداد ته وایي. د 
هرتز   واحد  )  .دى   Hzفریكونسي  هرتز  كیلو  لري.  مانا  اهتزاز  یوه  د  كې  ثانیه  په  هرتز  زر  KHzیو  ثانیه كې  په   )

ته وایي. د انسان غوږونه یوازې هغه غږونه    ونو( په ثانیه كې یو میلیون اهتزازMHzته او مېګاهرتز )  ونواهتزاز
پورې وي. هغه صوتي څپې چې فریكونسي یې تر شل    20KHzڅخه تر    20Hzچې فریكونسي یې له    ، اورېدلى شي

داسې صوت څخه كار اخیستل    كې له  ۍپه نامه یادېږي. په ایكوكاردیوګراف  ultrasoundكیلو هرتزه لوړه وي، د الټراسوند  
   پورې وي.   7.5MHzڅخه تر  1.5MHz فریكونسي یې له كېږي، چې

: صوت په جامدو شیانو كې خورا زیات، په مایعاتو كې متوسط او velocity of sound  د صوت سرعت 

په ګازاتو كې لږ سرعت لري. علت یې دا دى چې د جامداتو مالیكولونه ډېر سره نژدي دي؛ خو د ګازاتو له یو بله لرې  
په رخوه انساجو( كې په  )  مټره واټن وهي. د صوت سرعت په وینه او عضلاتو  330دي. صوت په هوا كې په ثانیه كې  

  مټره دى.1540ثانیه كې 

چې د صوت یو سایكل یې وهي، د څپې طول نومېږي. یو    ،: هغه واټنwave lengthد څپې اوږدوالى  

   یو اهتزاز دى، چې له یوې تر بلې څوكې اندازه كېږي. ،سایكل

  

  

  د څپې طول                                                      

په یوه ثانیه كې هماغه معین واټن وهي. له بلې خوا فریكونسي   او  موږ پوهېږو چې د صوت سرعت ثابت دى
په ثانیه كې د اهتزازونو تعداد ته وایي. څومره چې فریكونسي زیاته وي، هماغومره اهتزازونه زیات وي. له دې خبرې  

هماغومره   دا نتیجه اخلو، چې فریكونسي د څپې له اوږدوالي سره معكوسه رابطه لري. څومره چې فریكونسي ډېرېږي،
   د څپې طول كمېږي.

                                فریكونسي اوږده څپه هكم     زیاته فریكونسي لنډه څپه            

  

همدارنګه څومره چې فریكونسي زیاته وي، هماغومره د تصویر وضاحت ښه وي؛ خو په انساجو كې یې نفوذ 
( د مطالعې لپاره له لوړې Thyroid gland, testicles, breastكم وي. همدا وجه ده چې د ماشومانو او د برسېرنو غړو ) 

                                             فریكونسۍ كار اخلو؛ خو د لویانو او د ژورو غړو لپاره ټیټه فریكونسي كاروو.

Piezoelectric  (pressure-electric  )effect دغو شته.  كریستالونه  واړه  كې  پروب  په  ماشین  د  ایكو  د   :

اهتزاز په میخانیكي اهتزاز )صوت( بدلوي او انساجو ته   دغه برقيكریستالونو ته د برېښنا متغیر ولتاژونه راځي. دوى  
بېرته انعكاس كوي، چې دغه انعكاس ایكو نومېږي. ایكوګانې بېرته    ،یې لېږي. صوتي څپې چې له انساجو سره لګېږي

ماشین  ۍپروب ته راګرځي، كریستالونه خوځوي، بیا كریستالونه ایكوګانې په برقي سیګنالونو بدلوي. د ایكوكاردیوګراف
دغه سیګنالونه د سپینو او تورو ټكو په بڼه په ټلویزیون كې ښكاروي. د زرګونو او میلیونونو ټكو له یوځاى كېدو څخه  

سپینوالى زیات    هماغومره یې،  تور سپین انځور جوړېږي او موږ یې پر سكرین باندې وینو. څومره چې ایكو قوي وي
  وي.

چې   ،پورې اړه لري. هډوكي  stiffnessاو كلكوالي    densityد صوتي څپو انعكاس یا ایكو د انساجو په كثافت  
كثافت او كلكوالى یې خورا زیات دى، صوتي څپې په ډېر شدت سره منعكسوي. عضلات تر هډوكي لږ كثافت او كم  

چې ډېر نرم دي او كثافت یې خورا كم دى، خورا كمه  ، كلكوالى لري؛ نو صوت په نسبتاً كمه اندازه راګرځوي. مایعات 
ګازات   .ایكو جوړوي. همدا وجه ده چې هډوكي په الټراسوند كې تك سپین، عضلات خړ او مایعات تك تور ښكارېږي

  چې هیڅ ایكو نه جوړوي، په الټراسوند كې تك تور بریښي.

   د التراسوند ځینې ډېر كارېدونكي اصطلاحات:

Echogenic  =Echodenseساختمان هغه  بریښي  ،:  سپین  باندې  سكرین  پر  ایكو  ،چې  یا  نس ډایكوجینیك 

   نومېږي.

Echofree  =Echolucsentچې پر سكرین باندې تك تور برېښي. معمولاً مایعات په   ،: هغه ساختمانونه دي

  ایكوفري بڼه ښكارېږي.

Hypoechoic     اوHyperechoic  .مثلاً وایو: عضلات د وینې  : د انساجو د پرتلنې یا مقایسې لپاره كارول كېږي

  (.hypoechoicایكوجینیك ) خو د هډوكي په پرتله لږ؛ ( ديhyperechoicپه پرتله ډېرایكوجینیك )

  

  د معاینې میتود  ۍ د ایكوكاردیوګراف

.  intracardiac  echoاو     transthorasic  echo (TTE)  ,transesophagial  echo (TEE):  د ایكو درې ډوله معاینې شته
او    کارول کېږيترانس توراسیك ایكو  په اکثرو کلینیکونو کې یوازې  (  لمریز کال  ۱۳۹۰په افغانستان كې تر دې دمه )

ایکو یوازې په سردار محمد داوود روغتون    Trans esophagealزموږ تجربې په همدې ډول ایكو پورې محدودې دي.  
ایكو ښېګڼې دا دي چې وار له مخې تیاري نه غواړي، بې خطره ده، د مریض په بستر   trans  thorasic  دکې شته.  

باندې هم تر سره كېداى شي او مضاد استطباب نه لري. بدګڼې یې دا دي چې په هغو كسانو كې چې د سینې سو شكل  
كه  .  دغه معاینه په مشكل سره تر سره كېږي  ، ( ولري  COPD, asthmaولري، ډېر مزي وي یا مزمنې تنفسي ناروغۍ )

  .شو ىړاد چا د سینې جلد سوځېدلى وي یا ټپ ولري؛ نو ممكن ترانس توراسیك معاینه ورته ونه ك

د ترانس ایزوفژیل ایكو پروب د یوه اندوسكوپ پر سر لګېدلى وي. پروب د ناروغ مرۍ ته كوزېږي او زړه  
چې په ترانس توراسیك ایكو باندې نه ښكارېږي،   ،له ډېر نژدې څخه ګوري. په دې معاینې باندې هغه وړې پتالوژۍ

   .پتالوژۍ او نورېvegetation  وړكى، ASD ،PFOتشخیصېداى شي، لكه كوچنى 

intracardiac   یا د زړه د ننه ایكو د زړه د جراحي عملیاتونو په ترڅ كې استعمالېږي، چې د عملیاتو د بهیر او
  څرنګوالي په باره كې معلومات راكوي.

Acoustic window   

لكه څنګه چې د كوټې منځ له كړكۍ څخه كتلاى شو، همداشان د الټراسوند په ذریعه د بدن د غړو د لیدلو لپاره  
چې صوتي څپې ځنې د مطلوب   ،( ته اړتیا لرو. په ایكو او الټراسوند كې كړكۍ د بدن هغه ځایونه ديwindowكړكیو ) 

   په اسانۍ سره تېرېداى شي. يغړي پر لور

  د ترانس توراسیك ایكو لپاره معمولاً له څلورو كړكیو كار اخیستل كېږي:

I .parasternal window  د :sternum   پښتیو تر منځ له دوهمې تر څلورمې مسافې پورې.چپ اړخ د  

II  .apical window    :د زړه څوكې یانې  PMI (point of maximum impulse)    ًته نژدې، چې معمولا
   باندې وي. mid clavicular lineمسافه كې پر .intercostalپېنځمه 

III .subcostal window( په ایپي ګستریك ساحه كې له منځ كرښې :midline.څخه لږ ښۍ خوا ته )  

IV .suprasternal window د :sternum .له پاسه  

 .Iترانس توراسیك ایكو معمولاً له پاراسترنل كړكۍ څخه پیلېږي. پر دغه كړكۍ پروب داسې ږدول كېږي، 
نومېږي او زړه داسې  parasternal long axis (PLAX )چې ماركر یې د ناروغ ښۍ اوږې ته برابر وي. دا منظره 

او د ښي بطین یوه برخه    aortaښیي لكه ماهي چې مو په اوږدوالي څیرلى وي. په دې منظره كې چپ بطین، چپ اذین،  
  ښكارېږي.

 

  

 

  

 .II  او اړوو  ته  اوږې  چپې  ناروغ  د  ماركر  پروب  تاوو،  درجې  نوي  دود  په  ساعت  د  پروب  بیا  وروسته 
parasternal  short axis  (PSAX)    منظره لاس ته راوړو. دا منظره د زړه د لنډ محور مقطعې داسې اخلي، لكه د

لري. كچې  څلور  منظره  دا  غوڅوو.  رومیان  چې  لپاره  د    سلاد  دسام،  مایترل  د  دسام،  ابهر   papillaryد 

muscles  او  apical .كچه  

د   cuspابهر په دایروي بڼه ښكارېږي، چې د ابهر دسام درې واړه كسپونه     د ابهر كچه: په دې منظره كې.  ۱
توري او یا د بنز موټرو د علامې په   Yخلاصېدو او بندېدو په حال لیدلاى شو. كله چې د ابهر كسپونه سره بندېږي د  

  بڼه معلومېږي. په دې منظره كې د ریوي شریان اوږده مقطع، ریوي دسام او ښى او چپ ریوي شریانونه هم ښكارېږي.

Ao =Aortic valve, PA= pulmonary artery, RVOT= right ventricular outflow tract 

 په چپ انځور كې ریوي شریان په لاندې برخه كې په دوو څانګو ښى او چپ ریوي شریانونو ویشل شوى دى. 

  

چې په منځ كې یې مایترل دسام د ماهي د خولې   ،د مایترل دسام په كچه چپ بطین په ګردۍ بڼه ښكارېږي .۲
   غوندې خلاصېږي او بندېږي.

  

-Mكه پروب لاندې او قدام خوا ته راقات كړو، د حلیموي عضلاتو كچې ته رسېږو. په دې منظره كې د  .  ۳

mode    اندازه كولاى شو. همدارنګه او د دېوالونو ضخامت  او سیستولیك قطرونه  په مرسته د چپ بطین دیاستولیك 
   كولاى شو، چې په دې منظره كې د چپ بطین د مختلفو سیګمنتونو د حركت څرنګوالى مطالعه كړو.

كړكۍ د حلیموي عضلاتو په كچه د چپ بطین دیاستولیك او سیستولیك قطرونه اندازه شوي او    PASپه دې انځور كې وینو چې د  

  EF = Ejection Fraction پیدا كړي دي. fractional shorteningاو  ejection fractionماشین په اتومات ډول 

LVIDd  =left ventricular internal dimension diastolic ،LVIDs = left ventricular internal dimension systolic   ،FS=Fractional Shortening  

  

۴.  apical    كچه: كه پروب لږ نور هم لاندې او قدام خوا ته راقات كړو، د چپ بطین څوكهapex   لیدلاى
   شو.

 .III  لهApical window   څخه درې منظرې لیدلاى شو  :apical four chamber  (AP4  ,)apical two chamber  

apical five chamber  (AP5,)    په .AP4    منظره كې د زړه څلور واړه جوفونه له مایترل او تراى كسپید دسامونو سره
 left  ventricularاو    aortaهم خلاصه كړو؛ نو    aortaښكارېږي. كه په همدې منظره كې پروب قدام خوا ته قات كړو او  

outflow tract   هم د یوه چمبر په بڼه بریښي؛ ځكه خوfive chamber .یې بولي   

                

چې د چپ    ،منظره وینو  apical two chamberدرجې د ساعت مخالف لوري ته تاو كړو،    45كه پروب  
   جوفونو اوږد محور راښیي.

  

  

 .IIIكې كسانو  ځینو  څخه  ،په  كړكیو  اپیكل  او  پاراسترنل  كې    ،له  حالت  دې  په  نو  ښكارېږي؛  نه  سم  زړه 
په څېر  AP5او   PAL, PAS, AP4كړكۍ څخه كار واخلو. له دې كړكۍ څخه هم د  subcostalچې له  ،مجبورېږو

   منظرې لېدلى شو.

 .IV  لهsupra  sternal  window   لیدلى شو. له    ریوي شریان   صاعده او نازله ابهر، د ابهر قوس او   څخه
   ښه مطالعه كېداى شي. patent ductus arteriosisاو  coarctationدې كړكۍ څخه د ابهر 

  

 نوربیا 

